ԱՄՓՈՓԱԹԵՐԹ
<Գ. Սունդուկյանի անվան ազգային ակադեմիական թատրոնի տեխնիկական, լուսային և ձայնային վերազինման> Պայմանագրի նախագծի վերաբերյալ ստացված կարծիքների
	NN
	Առաջարկություն ներկայացնողի անունը
	Առաջարկության բովանդակությունը
	Արդյունքը

	
	ՀՀ ֆինանսների նախարարություն 22.05.2014թ.

N 4/12.5-3/7692-14
	Անհրաժեշտ է նախագծում հստակեցնել Պայմանագրի անվանումը


	1. Առաջարկությունն ընդունվել է


	
	
	Առաջարկում ենք հստակեցնել Նախագծի պաշտոնական լեզվի հարցը
	Առաջարկությունն ընդունվել է, Պայմանագրի նախագծի 16.1 կետում կատարվել է համապատասխան լրացում

	
	
	Անհրաժեշտ է վերախմբագրել Պայամանգրի 4.1 կետը այնպես, որ Պատվիրատուն (ՀՀ մշակույթի նախարարությունը) իրավունք ունենա բողոքարկել կամ առարկել վճարման պայմանների առնչությամբ Ավստրիական արտահանման վարկային գործակալության ներգրաված ֆինանսական հաստատությունների առաջարկությունները և հանձնարարականները
	Առաջարկությունն ընդունվել է. Պայմանագրի նախագծի 4.2 կետում կատարվել է համապատասխան լրացում

	
	
	Անհրաժեշտ է  Նախագծի 4.3 կետում ճշտել տրամադրվող բանկային երաշխիքների նվազագույն գումարը` այն պետք է կազմի 1.050.000 Եվրո
	Ընդունվել է

	
	
	Առաջարկում ենք նախագծի 4.4 և 17 կետերում միմյանց համապատասխանեցնել այդ կետերում նշված բանկային տվյալները
	Ընդունվել է Պայմանագրի նախագծում կատարվել է համապատասխան փոփոխություն

	
	
	Առաջարկում ենք ճշգրտել նախագծի 4.6, 4.7, 4.8 և 4.9 կետերի հղումը 1.1 կետի վրա, որը նախագծում բացակայում է
	Ընդունվել է, 1.1 կետի փոխարեն նշվել է 4.4 կետը

	
	
	Նախագծի 12-րդ կետի 12.1 ենթաակետում հղում է արված ՀՀ կառավարության թիվ 168-Ն որոշմանը, սակայն նշված չէ որոշման անվանումը և ընդունման ամսաթիվը:
	Առաջարկությունն ընդունվել է

	
	
	Առաջարկում ենք Նախագծի 14-րդ կետի վերնագիրը և բովանդակությունը խմբագրել` օգտագործելով <Միջնորդ դատարան> հասկացությունը
	Ընդունվել է

	
	
	Հաշվի առնելով, որ Պայմանագիրը ստորագրվում է ՀՀ մշակույթի նախարարության կողմից, իսկ վերջինիս ֆինանսավորման համար անհրաժեշտ վարկային համաձայնագիրը ՀՀ ֆինանսների նախարարության կողմից, առաջարկում ենք երկու նախարարությունների միջև ստորագրել համապատասխան համաձայնագիր` ծրագրի շրջանակներում երկու մարմինների պարտականությունները և իրավունքները սահմանելու նպատակով
	Առաջարկությունն ընդունվել է,  հիմնական Պայմանագրի կնքումից հետո ՀՀ ֆինանսների և ՀՀ մշակությի նախարարությունների միջև կստորագրվի համապատասխան համաձայնագիր

	
	ՀՀ էկոնոմիկայի նախարարություն
19.05.2014թ. 

N 01/7.1/2108-14
	Նախագծի <Սահմանումներ> բաժնի <Մատակարարում> հասկացության մեջ հստակեցնել <սույն Պայմանագրի լրացումների համաձայն> հասկացությունը, քանի որ անհասկանալի է թե ինչ <լրացումների> մասին է խոսքը
	Առաջարկությունն ընդունվել է, <լրացումներ> բառը փոխարինվել է <հավելվածներ> բառով, քանի որ խոսքը վերաբերում է Պայմանագրի անբաժանելի մասը հանդիսացող Հավելվածներին, որտեղ պետք է ներառվեն Կոնսորցիում-ի կողմից մատակարարման ենթակա ապրանքները և ծառայությունները

	
	
	Հստակեցնել Պայմանագրի նախագծի 3.2-րդ կետը, մասնավորապես հստակեցնել <մաքուր, առանց տուրքերի, հարկերի և/կամ վճարների Եվրամիությունից դուրս>, <տեղական ծառայությունների կատարման հարկեր, ինչպիսիք են վերահսկողությունն ու շահագործումը> հասկացությունները
	Առաջարկությունն ընդունվել է, Պայմանագրի նախագծում կատարվել են համապատասխան փոփոխություններ

	
	
	Պայմանագրի նախագծի 12.1 կետում հստակեցնել ՀՀ կառավարության որոշմանն արված հղումը
	Ընդունվել է 

	
	
	Հստակեցնել Պայմանագրի նախագծի թիվ 6 հավելվածով նախատեսված <Կատարողական պարտատոմս> հասկացությունը
	Առաջարկությունն ընդունվել է, <Կատարողական պարտատոմս> բառերը փոխարինվել են <Կատարման երաշխիք> բառերով

	
	ՀՀ արդարադատության նախարարություն
29.05.2014թ. 

N 01/3487-14
	Հաշվի առնելով այն, որ «Հայաստանի Հանրապետության միջազգային պայմանագրերի մասին» ՀՀ օրենքի 3-րդ հոդվածի 2-րդ մասի համաձայն Հայաստանի Հանրապետության հետ որպես միջազգային պայմանագրի մյուս կողմ կարող է հանդես գալ միջազգային իրավունքի մեկ այլ սուբյեկտ կամ Օրենքի 6-րդ հոդվածի    4-րդ մասով նախատեսված կազմավորում, իսկ նշված գրությանը կից ներկայացված փաստաթղթի օտարերկրյա սուբյեկտն այդպիսին չի հանդիսանում, գտնում ենք, որ այն միջազգային պայմանագիր չէ և դրա նկատմամբ կիրառելի չեն վերոհիշյալ օրենքի 11-12-րդ հոդվածներով նախատեսված ընթացակարգերը:

	Ընդունվել է ի գիտություն:

